      









        PRIJEDLOG 

Na osnovu člana 17. Zakona o Vijeću ministara Bosne i Hercegovine                                                     (''Službeni glasnik BiH'' , br. 30/03, 42/03, 81/06, 76/07, 81/07, 94/07 i 24/08),                                      i člana 3. Odluke o usvajanju Politke softvera u Institucijama Bosne i Hercegovine Hercegovine, a u vezi sa tačkom 3.6. Politike softvera u Institucijama Bosne i Hercegovine (''Službeni glasnik BiH'', broj 143/07), na prijedlog Ministarstva komunikacija i prometa Bosne i Hercegovine, Vijeće ministara Bosne i Hercegovine na _____. sjednici održanoj ______ 2013. godine, donijelo je 

O D L U K U

O USVAJANJU  DOKUMENTA  O TEHNIČKO-TEHNOLOŠKOM I SOFTVERSKOM STANDARDU ZA RADNU STANICU 

U INSTITUCIJAMA BOSNE I HERCEGOVINE

Član 1.

(Predmet Odluke)

Ovom Odlukom usvaja se Dokument o tehničko-tehnološkom i softverskom standardu za radnu stanicu u Institucijama Bosne i Hercegovine (u daljem tekstu: Dokument) koji je dat u prilogu ove Odluke i njen je sastavni dio.

Član 2.

(Djelokrug primjene)

Dokument iz člana 1. ove Odluke  primjenjuje se u svim Institucijama Bosne i Hercegovine.

Član 3.

(Stupanje na snagu)

Odluka stupa na snagu danom donošenja i objavljuje se u "Službenom glasniku BiH".

VM broj           /13

___________ 2013. godine

Sarajevo

   Predsjedavajući

Vijeća ministara BiH

                                                                                             Vjekoslav Bevanda, s. r.

DOKUMENT O TEHNIČKO-TEHNOLOŠKOM I SOFTVERSKOM STANDARDU ZA RADNU STANICU U INSTITUCIJAMA BOSNE I HERCEGOVINE
1. Predmet Dokumenta

Dokument o tehničko-tehnološkom i softverskom standardu za radnu stanicu u Institucijama Bosne i Hercegovine (u daljem tekstu: Institucije) definiše minimalne tehničko-tehnološke i softverske zahtjeve za standardizaciju radnih stanica koje su u upotrebi u Institucijama.   

Usvajanjem ovog Dokumenta Institucije se obavezuju na standardizaciju radnih stanica po pitanju hardvera i softvera. Dokumentom se određuju i smjernice za nabavku računarske opreme i računarskog operativnog sistema i minimum aplikativih programa koji moraju biti instalirani na radnoj stanici, definišu se i početne minimalne performanse za različite tipove radnih stanica, te se propisuje postupak prilikom određivanja minimalnih računarskih performansi prilikom budućih nabavki računarske opreme. 

2. Značenje pojedinih pojmova

Izrazi upotrijebljeni u ovom Dokumentu imaju slijedeće značenje:
1. “Hardver“ je materijalna osnova informacionog sistema, u koju ubrajamo: računar, ulazno - izlazne uređaje, uređaje za prenos podataka na daljinu i ostalu opremu neophodnu za obradu, prikaz, razmjenu i dijeljenje podataka;
2. “Informacija” je rezultat obrade, manipulacije, organiziranja i interpretacije podataka koji daju određeno znanje primatelju;

3. “Informacioni system”  predstavlja sistem za prikupljanje, obradu, prenos, pohranu i distribuciju informacija, te ih čini dostupnim i upotrebljivim;
4. “Informaciono-komunikacione tehnologije”  (u daljem tekstu: IKT)  predstavljaju skup informacionih tehnologija koje se koriste u procesu prikupljanja, odabira, obrade, prenosa, verifikacije, skladištenja, prikaza, objavljivanja i dijeljenja informacija u procesima komunikacije, kod kojih su jasno razdvojene komponente informacije i komunikacije;
5. “Internet” je globalna računarska mreža, sačinjena od velikog broja međusobno povezanih računarskih mreža i uređaja, koja omogućava razmjenu podataka između računara;
6. “Institucije Bosne i Hercegovine” su Vijeće ministara Bosne i Hercegovine, sve agencije, direkcije, te ostale institucije osnovane od strane Vijeća ministara Bosne i Hercegovine i Parlamentarne skupštine Bosne i Hercegovine, a u skladu sa Zakonom o upravi i Zakonom o ministarstvima i drugim tijelima uprave Bosne i Hercegovine;
7. “Prenosni računar”  predstavlja računar čija je težina obično u rasponu od 1 do 6 kg, u zavisnosti od veličine, materijala i drugih konstruktivnih komponenti;
8. “Radna stanica” podrazumjeva desktop, laptop ili drugi računar kojim se služe korisnici sistema u svrhu efikasnijeg i bržeg obavljanja svakodnevnih radnih zadataka, te u svrhu komunikacije i razmjene podataka;
9. “Softver” predstavlja uređeni skup naredbi koji služe za upravljanje radom računara, kao i za rješavanje određenog zadatka pomoću računara.
3. Vrste radnih stanica

Radne stanice koje se mogu nabavljati i koristiti u Institucijama, na temelju funkcija koje koriste, podjeljene su u pet osnovnih kategorija, a to su:

1)
standardna radna stanica,  

2)
”Thin” standardna radna stanica, 
3)
poboljšana radna stanica, 

4)
napredna radna stanica,
5)
mobilna radna stanica,  

6)
napredna mobilna radna stanica.
Sve radne stanice u Institucijama moraju zadovoljavati minimalne tehničke zahtjeve po pitanju hardvera, a koji se odnose na procesor, radnu memoriju, tvrdi disk, eksterne priključke, monitor, tastaturu i miš.

Informatičku opremu koju koriste državni službenici i zaposlenici Institucija pri obavljanju redovnih radnih zadataka unutar samih Institucija i sa spoljnim sardnicima mora zadovoljavati minimalne tehničke uslove. Ukoliko radna stanica ne zadovoljava minimalne tehničke uslove po pitanju hardvera ista se predlaže za otpis i zamjenjuje se sa radnom stanicom koja ispunjava tražene tehničke uslove. Nabavka radnih stanica vrši se u skladu sa procedurom propisanom propisima o javnim nabavkama. Kao jedan od uslova da bi se radne stanice, nabavljene u skladu sa propisima o javnim nabavkama, koristile u Institucijama, jeste taj da moraju imati najmanje dvogodišnju garanciju od strane isporučioca, kao i osigurane rezervne dijelove.

4. Standardna radna stanica

Na svakog državnog službenika i zaposlenika u Institucijama, koji u svom radu koriste računarsku opremu, minimalno se raspoređuje po jedna standardna radna stanica, osim u slučajevima kada poslovni zahtjevi nalažu korištenje druge računarske opreme. 
Opravdanje za korištenje druge računarske opreme, osim standardne radne stanice, između ostalog, može uključivati slijedeće:

a)
korištenje mobilne računarske opreme za efikasno obavljanje poslovnih zahtjeva, a koji se odnose na službena putovanja i sastanke na kojim se iskazuje potreba za takvom opremom,
b)
korištenje mobilne radne stanice za efikasno obavljanje poslovnih zahtjeva iz oblasti IKT-a po pitanju efikasne administracije i održavanja informacionih sistema i računarske opreme,
c)
kada krajnji korisnik obavlja složene poslovne funkcije (npr. velike statističke analize, grafički zahtjevne aplikacije, ili velike finansijske proračune) koje zahtijevaju visok stepen procesiranja na lokalnoj radnoj stanici.

Minimalni hardverski konfiguracijski zahtjevi za standardnu kancelarijsku radnu stanicu prikazani su u slijedećoj tabeli:
	Procesor ( engl. Processor):
	do 2.6 GHz; 

	Memorija (engl. Memory):
	do 2 GB nadogradivo do  4 GB

	Tvrdi disk (engl. Hard Drive):
	do 500 GB

	Priključci (engl. Ports):
	USB; serial; parallel;  PS/2; 10/100/1000 Eth.

	Monitor (engl. Monitor):
	17 inch Flat Panel 

	Tastatura (engl. Keyboard):
	USB BS/SR/HR/EN tastatura

	Miš (engl. Mouse):
	USB 2-Button Mouse


10. „Thin“  standardna radna stanica

,,Thin” standardna radna stanica (u daljem tekstu: ”Thin” stanica) je mreža računara koja je dizajnirana sa minimalnim hardverskim zahtjevima, tako da se veći dio obrade podataka obavlja na mrežnom serveru. 
Osnovne karakteristike ”Thin” stanice su da nisu previše osjetljive na povrede bezbjednosti, imaju duži životni vijek, troše manje energije, a zahtijevaju manju podršku za održavanjem na lokaciji gdje je smještena. Prosječna cijena ”Thin” stanica je manja za gotovo trećinu od cijene osnovne standardne radne stanice. Preporučuje se primjena ”Thin” stanica na mjestima gdje god je krajnjim korisnici omogućena dovoljna propusnost računarske mreže za pouzdan rad. ”Thin” stanica može podržati većinu upravnih i poslovnih funkcije u organima državne uprave, uključujući kancelarijske aplikacije, kao što su e-mail, obrada teksta, proračunske tabele, prezentacije, Internet pretraživače, kao i web orijentisane aplikacije. 

Minimalni hardverski konfiguracijski zahtjevi za ”Thin” stanicu su prikazani u slijedećoj tabeli:
	Procesor (engl. Processor):
	do 1.6 GHz

	Memorija (engl. Memory):
	do 1 GB nadogradivo do 4 GB

	Tvrdi disk (engl. Hard Drive):
	do 160 GB

	Priključci (engl. Ports):
	USB ; PS/2, 10/100/1000 Eth 

	Monitor (engl. Monitor):
	17 inch Flat Panel

	Tastatura (engl. Keyboard):
	USB BS/SR/HR/EN tastatura

	Miš (engl. Mouse):
	USB 2-Button Mouse


11. Poboljšana kancelarijska radna stanica

Poboljšana kancelarijska radna stanica (u daljem tekstu: poboljšana radna stanica)  dodjeljuje se krajnjem korisniku samo u slučaju kada standardna kancelarijska radna stanica ne podržava poslovne funkcije koje se izvode od strane krajnjeg korisnika. Poboljšana radna stanica podržava aplikacije za kancelarijsku produktivnost kao što su e-mail, obrada teksta, proračunske tabele, internet aplikacija, predstavljanja, pregledanje PDF dokumenata i grafičkih slika. Dodatna funkcija uključuju: razvoj poslovnih programa, upravljanje projektima, statistička analiza, stolno izdavaštvo, multi-medijalni razvoj, baze podataka.

Minimalni hardverski konfiguracijski zahtjevi za poboljšanu kancelarijsku  radnu stanicu prikazani su u slijedećoj tabeli:
	Procesor (engl. Processor):
	do 3.2 GHz 

	Memorija (engl. Memory):
	do 4 GB nadogradiva do  8 GB

	Tvrdi disk (engl. Hard Drive):
	do 500 GB

	Priključci (engl. Ports):
	USB; serial; parallel; ext. monitor;  PS/2; 10/100/1000 Eth.

	Monitor (engl. Monitor):
	19 inch Flat Panel

	Tastatura (engl. Keyboard):
	USB BS/SR/HR/EN tastatura

	Miš (engl. Mouse):
	USB 2-Button Mouse


12. Napredna kancelarijska radna stanica

Napredna kancelarijska radna stanica (u daljem tekstu: napredna radna stanica) dodjeljuje se krajnjem korisniku samo u slučaju kada standardna radna stanica ili poboljšana radna stanica ne podržava poslovne funkcije koje se izvode od strane krajnjeg korisnika. Napredna radna stanica je konfigurisana tako da podržava “high-end“ aplikacije i napredne grafike i sposobnosti potrebne za modeliranje prostornih informacionih sistema (GIS), softverski dizajn i razvoj ili inženjerske aplikacije. Ovaj model računarske platforme  namijenjen je stručnjacima za operacije i funkcije koje zahtijevaju veliku procesorsku snagu i veliku količinu radne memorije na lokalnoj radnoj stanici.

Minimalni hardverski konfiguracijski zahtjeve za naprednu kancelarijsku  radnu stanicu prikazani su u slijedećoj tabeli:
	Procesor (engl. Processor):
	do 3. 4 GHz; 

	Memorija (engl. Memory):
	do 6 GB nadogradivo do 16 GB

	Tvrdi disk (engl. Hard Drive):
	do 1 TB GB sa mogućnošću instalacije više internih tvrdih diskova

	Priključci (engl. Ports):
	USB ; serial; parallel; ext. monitor; PS/2; 10/100/1000 Eth.;Wi-Fi

	Monitor (engl. Monitor):
	19 inch Flat Panel

	Tastatura (engl. Keyboard):
	USB BS/SR/HR/EN tastatura

	Miš (engl. Mouse):
	USB 2-Button Mouse


13. Ostale hardverske komponente

Vanjske komponente radne  stanice osnovnog nivoa, kao što su monitor, tastatura i zvučnici, mogu se obezbjediti kroz ponovnu upotrebu postojećih zaliha. Na osnovu poslovnih potreba, dodatni  unutrašnji  i/ili vanjskih uređaja, kao što je DVD uređaj mogu se dodati u osnovnu hardversku konfiguraciju. Preporučuje se integrisana upotreba grafičkih i zvučnih uređaja, osim u izuzetnim okolnostima kada ovakav vid hardverske konfiguracije ne zadovoljava potrebe za izvršavanje konkretnih radnih zadataka.

14. Mobilna radna stanica

Mobilna radna stanica dodjeljuje se krajnjem korisniku tek kada ostale kancelarijske radne stanice ne podržavaju, odnosno ne mogu izvršiti redovne poslovne funkcije koje se izvode prilikom službenih putovanja, rada na terenu i/ili održavanja kontinuiteta poslovanja od strane krajnjeg korisnika. Mobilna radna stanica podržava aplikacije za kancelarijsku produktivnost kao što su e-mail, obrada teksta, proračunske tabele, internet aplikacije, predstavljanja  i pregledanje PDF dokumenata i grafičkih slika. Dodatne funkcionalnosti mogu uključivati: razvoj poslovnih programa, upravljanje projektima, statistička analiza, stolno izdavaštvo, multimedijalni razvoj, baze podataka.

Minimalni hardverski konfiguracijski zahtjevi za mobilnu kancelarijsku  radnu stanicu su prikazane u slijedećoj tabeli:
	Procesor (engl. Processor):
	do 1.8 GHz; 

	Memorija (engl. Memory):
	do 2 GB nadogradivo do 4 GB

	Tvrdi disk (engl. Hard Drive):
	do 500 GB

	Priključci (engl. Ports):
	USB 2.0; PS/2; 10/100/1000 Ethernet, WiFi

	Monitor (engl. Monitor):
	14.1 inch WXGA display

	Tastatura (engl. Keyboard):
	Internal Keyboard ( BS/SR/HR/EN )

	Miš (engl. Mouse):
	USB 2-Button Optical Mouse


Na osnovu poslovnih potreba, dodatni vanjski uređaji, kao što je DVD pogona mogu se dodati u osnovnu hardversku konfiguraciju.

15. Napredna mobilna radna stanica

Napredne mobilne radne stanice mogu se koristiti od strane krajnjeg korisnika tek kada različite kancelarijske radne stanice ne podržavaju poslovne funkcije koje se izvode zbog redovnih službenih putovanja, rada na terenu, i/ili kontinuiteta u poslovanju.                              Napredna mobilna radna stanica konfigurisana je tako da podržava “high-end“ aplikacije i napredne grafike i karakteristike potrebne za modeliranje prostornih informacionih sistema (GIS), softverski dizajn i razvoj ili složene inženjerske aplikacije koje podrazumjevaju održavanje, nadgledanje i razvoj informacionih sistema. Ovaj model računarske platforme  namijenjen je stručnjacima za predmete koji zahtijevaju najvišu procesorsku snagu na mobilnoj radnoj stanici.
Minimalni hardverski konfiguracijski zahtjevi za naprednu mobilnu kancelarijsku radnu stanicu prikazani su u slijedećoj tabeli:

	Procesor (engl. Processor):
	do 2.4 GHZ

	Memorija (engl. Memory):
	do 4 GB, DDR2 667 MHZ ; nadogradivo do 8 GB

	Tvrdi disk (engl. Hard Drive):
	do 750 GB,

	Priključci (engl. Ports):
	USB , Docking/port replicator, integrated gigabit Ethernet w/wireless

	Monitor (engl. Monitor):
	15.0"

	Tastatura (engl. Keyboard):
	Enhanced Performance USB Keyboard ( BS/SR/HR/EN )

	Miš (engl. Mouse):
	USB 2-Button Optical Mouse

	Ostalo:
	Smart card reader


Na osnovu poslovnih potreba, dodatni vanjski uređaji, kao što je DVD pogon, mogu se dodati u osnovnu hardversku konfiguraciju.
16. Realizacija

Ministarstvo komunikacija i transporta Bosne i Hercegovine na službenoj web stranici Ministarstva jedanput godišnje objavljuje trenutno važeće hardverske karakteristike na osnovu kojih će Institucije vršiti nabavku računarske opreme. Odabir tipa desktopa i mobilne radne stanice prilikom nabavke istih, vrši se na osnovu potreba uposlenih, a u skladu sa poslovnim zahtjevima definisanim sistematizacijom poslova i radnih zadataka u Institucijama.

17. Zamjena radne stanice

Konfiguracioni zahtjevi za svaku radnu stanicu ažuriraju se na godišnjem nivou, na osnovu  komercijalno dostupnih tehnologija koje se nude na tržištu. 
Period osvježenje standarda i maksimalno vrijeme upotrebe za svaki tip radne stanice prikazani su u slijedećoj tabeli:
	Vrste radnih stanica
	Period osvježavanja
	Amortizacija na godišnjem nivo (%) 
	Maksimalni rok upotrebe

	Standardna radna stanica 
	3 godine
	25
	6 godina

	„Thin“  standardna radna stanica 
	3 godina
	25
	6 godina

	Poboljšana radna stanica 
	4 godine
	25
	6 godina

	Napredna radna stanica 
	4 godine
	25
	6 godina

	Mobilna radna stanica 
	-
	25
	6 godina

	Napredna mobilna radna 
	-
	25
	6 godina


18. Softver

Operativni sistemi i aplikativni softver koji se koristi na radnim stanicama u Institucijama mora biti licenciran ili besplatan. Operativni sistemi i aplikativni programi na radnim stanicama mogu biti na bilo kojem jeziku koji je u zvaničnoj upotrebi u Bosni i Hercegovini i na engleskom jeziku.
19. Operativni sistem

Radne stanice u Institucijama opremljene su istim operativnim sistemom nabavljenim na osnovu ugovora sa ovlaštenom ugovornom korporacijom (u daljem tekstu: korporacija), osim u slučajevima kada takav operativni sistem ne može odgovoriti zahtjevima koji su postavljeni za izvršavanje određenih poslovnih procesa i aplikacija, za čije korišćenje odobrenje donosi menadžment Institucije.
Navedeni operativni sistemi  koriste se sve do datuma do kada korporacija obezbjeđuje za njih sistemsku podršku. Nije dozvoljeno korišćenje operativnih sistema za koje korporacija ne daje sistemsku podršku. Kada korporacija objavi da više neće podržavati određeni Service Pack (SP) ili verziju operativnog sistema, ona mora biti uklonjena sa radnih stanica najkasnije 60 dana prije završetka sistemske podrške. Svaki novi servisni paket za određeni operativni sistem, zvanično objavljen od strane korporacije mora biti primjenjen u najkraćem mogućem vremenskom roku. Operativni sistem mora biti nadograđen sa najnovijim servisnim paketom ili mora biti uklonjen iz mreže.

Kritične bezbjednosne zakrpe primjenjuje se odmah nakon testiranja, ali ne više od sedam dana nakon objavljivanja. Odgovorne osobe ispred Institucija moraju skenirati minimalno jednom mjesečno instaliran operativni sistem na radnim stanicama kako bi obezbjedili  redovno ažuriranje operativnog sistema. 

20. Aplikativni softver

Svaka radna stanica koja se koristi u Institucijam treba da ima omogućene slijedeće funkcije: kancelarijski paket za obradu teksta, tabela, prezentacija, razmjena podataka                            e-mail -om i sl., mogućnost pregleda dokumenata u PDF formatu, kompresija i dekompresija podataka, pregled fotografija i video zapisa, Internet pretraživač, i antivirusna zaštita. Preporučuje se da Institucije koriste zadnju verziju aplikativnog softvera predviđenog za instalaciju na radnim stanicama korisnika.

21. Aplikativni softver specijalističke namjene

Korisničke radne stanice mogu biti opremljene i aplikativnim softverom za specijalne namjene, kao i aplikativnim softverom koji ne čini dio obaveznog softvera za radnu stanicu, ukoliko se za istim ukaže potreba u obavljanju radnih zadataka Institucije. Odobrenje za instalaciju i način instalacije aplikativnog softvera specijalne namjene treba biti regulisano internom procedurom koju donosi Institucija.

O B R A Z L O Ž E NJ E

I   Pravni OSNOV 

Pravni osnov za donošenje ove Odluke sadržan je u članu 17. Zakona o Vijeću ministara Bosne i Hercegovine („Službeni glasnik BiH“, broj 30/03, 42/03, 81/06, 76/07, 81/07, 94/07 i 24/08) prema kojem, Vijeće ministara Bosne i Hercegovine u ostvarivanju svojih prava i ovlaštenja donosi odluke.

Članom 3. Odluke o usvajanju Politke softvera u Institucijama Bosne i Hercegovine Hercegovine, a u vezi sa tačkom 3.6. Politike softvera u Institucijama Bosne i Hercegovine (''Službeni glasnik BiH'', broj 143/07) predviđeno je donošenje dokumenta koji sadržava tehničko-tehnološki i softverski standard za standarnu radnu stanicu kojim se definira potrebni izgled i podešavanja za minimum zajedničkog izgleda, zatim definiranje potrebnih sigurnosnih programa na radnoj stranici, odnosno sigurnosne mjere iz domena softvera.  
II   Razlozi za donošenje 

Donošenje dokumenta je zakonska obaveza utvrđena na 23. sjednici Vijeća ministara Bosne i Hercegovine Odlukom o usvajanju Politike softvera u Institucijama Bosne i Hercegovine, broj 143/07 od 20.9.2007. godine,a koja je donešena na osnovu člana 17. Zakona o Vijeću ministara Bosne i Hercegovine („Službeni glasnik BiH“, broj 30/03, 42/03, 81/06), u skladu sa Strategijom razvoja informacionog društva Bosne i Hercegovine, Politikom razvoja informacionog društva u Bosni i Hercegovini i Akcionim planom razvoja informacionog društva u Bosni i Hercegovini, usvojenim na 69. sjednici Vijeća ministara Bosne i Hercegovine, održanoj 16.11.2004. godine.

Cilj donošenja dokumenta je definisanje tehničko-tehnoloških i softverskih standarda za računarsku  radnu stanicu u Institucijama Bosne i Hercegovine. Dokument će definisati minimalne hardverske performanse radne stanice za njeno bezbjedno i efikasno funkcionisanje u mrežnom radnom okruženju, te vrstu operativnog sistema na radnoj stanici, način pristupa informacionom sistemu Institucija, potrebne glavne i uslužne programe za pristup i obradu informacija u različitim oblicima, komunikaciono-kolaboracione alate kao i sigurnosne programe za vanjsku i unutrašnju zaštitu radne stanice. Standardizacijom radne stanice biće omogućena centralizovana podrška operativnom sistemu, instalacije novih programskih rješenja, nadogradnja postojećih aplikacija i operativnog sistema, stvaranje funkcionalne radne stanice koja će pomoći zaposlenim u obavljanju njihovih svakodnevnih radnih zahtjeva, smanje troškova zamjene/rotacije radne stanice, ostvarivanje popusta prilikom količinske nabavke, kao i zamjena računara prema tačno definisanim rokovima za upotrebu radnih stanica.

IIi obrazloženje PREDLOŽENIH rješenja

Članom 1. ove Odluke definisan je predmet Odluke.
Članom 2. ove Odluke utvrđen je djelokrug primjene Dokumenta o tehničko-tehnološkom i softverskom standardu za računarsku radnu stanicu u Institucijama Bosne i Hercegovine.
Članom 3. ove Odluke propisano je stupanje na snagu i objava Odluke.

IV finanSijska sredstva 

Za realiziranje ove Odluke nije potrebno izdvojiti sredstva iz Budžeta institucija i međunarodnih obaveza Bosne i Hercegovine za 2013. godinu.

V  OPIS KONSULTACIJA VOĐENIH U PROCESU IZRADE PROPISA

O Prijedlogu odluke pribavljena su pozitivna  mišljenja  Ministarstva finansija i trezora Bosne i Hercegovine, Ministarstva pravde Bosne i Hercegovine i Ureda za zakonodavstvo Vijeća ministara Bosne i Hercegovine.  

